
A Mesa de Contratación do Concello de Vigo, na súa sesión de data 29 de
setembro de 2022, realizou entre outras, as seguintes actuacións: 

11.- Propostas de adxudicación

LEXISLACIÓN  APLICABLE

• Lei 9/2017, do 8 de novembro, de contratos do Sector Público, pola que se
traspoñen  ao  ordenamento  xurídico  español  as  Directivas  do  Parlamento
Europeo e do Consello 2014/23/UE e 2014/24/UE, do 26 de febreiro de 2014

• Real decreto 817/2009, de 8 de maio, polo que se desenvolve parcialmente a
Lei 30/2007, de 30 de outubro, de contratos do sector público (RLCSP)

• Real decreto 1098/2001, de 12 de outubro, polo que se aproba o regulamento
xeral da Lei de contratos das Administracións Públicas (RLCAP), no que non se
opoña ao Real decreto lexislativo 3/2011

• Prego  de  cláusulas  administrativas  particulares  que  rexe  o  procedemento
aberto mixto para a contratación de servizo de mantemento e reparacións,
incluído  o  subministro  dos  repostos  necesarios  para  as  reparacións  dos
vehículos tipo C1 do Parque Móbil do Concello de Vigo (15.161-445) (PCAP)

ANTECEDENTES

Primeiro.- Con data do 12 de maio de 2022 a Xunta de Goberno local, acordou: 

“Primeiro.-   Aprobar  o  presente  expediente  de  contratación, a  través  de
procedemento aberto e tramitación ordinaria, para a contratación do “Servizo de
mantemento e reparacións, incluído o subministro dos repostos necesarios para
as reparacións dos vehículos tipo C1 do Parque Móbil do Concello de Vigo”.

Segundo.- Aprobar o Prego de Prescricións Técnicas particulares asinado asinado
polo  Enxeñeiro Municipal de Camiños, Canais e Portos en data 16 de marzo de
2022.

Terceiro.- Aprobar o Prego de Cláusulas Administrativas Particulares que rexerá a
contratación, asinado asinado pola Técnica de Administración Xeral e pola Xefa do
Servizo de Contratación, de data 29 de abril de 2022. 

Cuarto- Autorizar o gasto por importe total do expediente de contratación, que
ascende a un importe máximo de “DOUSCENTOS CORENTA MIL CINCOCENTOS
CORENTA E CATRO EUROS CON OITENTA E SEIS CÉNTIMOS” (240.544,86 €),
sendo a partida correspondente ao IVE de 41.747,46 €.

Por  ter  o  financiamento  carácter  de  gasto  plurianual  aplicarase  con  cargo  ás
seguintes  aplicacións  orzamentarias  e  segundo  a  seguinte  distribución  por
anualidades:

2022 2023 2024

214.00.00 34,867.25 € 59,772.43 € 24,905.18 €

221.11.00 35,291.67 € 60,500.00 € 25,208.33 €

TOTAL 70,158.92 € 120,272.43 € 50,113.51 €

Quinto.- Abrir o procedemento de adxudicación para a selección do contratista na
forma prevista na lexislación vixente.”

Segundo.-  A  concelleira  delegada  de  Contratación,  por  delegación  da  Xunta  de
Goberno local (acordo do 20 de xuño de 2019), o 3 de agosto de 2022 adoptou a
seguinte resolución:

“Primeiro.- Clasificar, de acordo cos criterios de adxudicación sinalados no prego, as
proposicións admitidas neste procedemento aberto mixto para a contrato de servizo de
mantemento e reparacións, incluído o subministro dos repostos necesarios para as
reparacións dos vehículos tipo C1 do Parque Móbil do Concello de Vigo (15.161-445)
na seguinte orde descendente:

Licitador Puntuación total

1 RECALVI, S.L. 93,00

2 TALLERES FONTAN S.L.U. 86,40

3 ÓSCAR CASTRO GÓMEZ 74,50

4 RODI GALICIA SL 54,74

Segundo.-  Requirir  ao  licitador  clasificado  en  primeiro  lugar,  RECALVI,  S.L. (B-
36.628.931),  para  que  presente,  no  prazo  de  dez  días  hábiles,  a  contar  desde  o
seguinte a aquel no que reciba o requirimento, a seguinte documentación (artigo 150.2
LCSP):

1. Declaración responsable de non estar incurso en prohibición de contratar.

2. A  documentación  esixida  nas  cláusulas  8  e  22  do  prego  de  cláusulas
administrativas particulares (PCAP). 

3. Resgardo da garantía definitiva esixible de acordo co disposto na cláusula 24 do
prego de cláusulas administrativas particulares.”

Terceiro.- Esta  resolución  foi  notificada  ao  licitador  clasificado  en  primeiro  lugar,
RECALVI,  S.L.,  o día 5 de agosto de 2022, que presentou documentación o 23 de
agosto, dentro do prazo concedido.

A  Mesa  de  Contratación,  na  súa  sesión  de  data  26  de  agosto  de  2022,  acordou
conceder un prazo de tres días aos dous licitadores para que puidesen emendar a
documentación presentada. Este acordo notificouse o 29 de agosto. Dentro do prazo
concedido os licitadores presentaron documentación.

Cuarto.-  A Mesa de contratación, na súa sesión do 9 de setembro de 2022, informa
que  en relación  coa  documentación  presentada  por  RECALVI,  S.L.  non  se  acredita

correctamente a solvencia técnica dado que as facturas presentadas correspondentes
ao licitador e ao terceiro (SERVICIO DE TALLER Y NEUMÁTICOS RAYCO, S.L.), non
pertencen ao mesmo ano (2021 e 2019, respectivamente),  polo que non resulta
acreditado que posúa a solvencia requirida nun dos últimos tres anos. Asemade, o
licitador  non  acredita  estar  en  posesión  da  habilitación  profesional  esixida  no
apartado  5F  do  PCAP,  unicamente  achega  documentación  relativa  ao  terceiro
(SERVICIO DE TALLER Y NEUMÁTICOS RAYCO, S.L.) (licenza de actividade, inscrición
no rexistro de produtores de residuos e no rexistro industrial da CCAA de Galicia na
rama de mecánica) e, por outro lado, segundo informe emitido polo enxeñeiro de
Camiños, Canles e Portos o 8 de setembro de 2022, o licitador non está inscrito no
Rexistro Industrial en ningunha das ramas de actividade previstas na cláusula 4.1A
do PPT, non figura como produtor de residuos e só dispón de licenza de actividade
para reposición de pezas.

Quinto.- Á vista da documentación presentada a Mesa acorda, por unanimidade, ao
non terse cumprimentado adecuadamente o requirimento formulado a RECALVI, S.L.
no  prazo  concedido,  solicitar  a  mesma documentación ao  licitador  clasificado  en
segundo lugar TALLERES FONTÁN, S.L.U. (B-36.634.756), en virtude do disposto no
artigo 150.2 da LCSP:

1. Declaración responsable de non estar incurso en prohibición de contratar.

2. A  documentación  esixida  nas  cláusulas  8  e  21  do  prego  de  cláusulas
administrativas  particulares  (PCAP).  Lémbrase  que  deberá  acreditar  a
posesión da habilitación profesional esixida no apartado 5F do Anexo I -FEC-.

3. Resgardo da garantía definitiva esixible de acordo co disposto na cláusula 23
do prego de cláusulas administrativas particulares.

Sexto.-  Esta  resolución  foi  notificada  ao  licitador  clasificado  en  segundo  lugar,
TALLERES  FONTÁN,  S.L.U.,  o  día  12  de  setembro  de  2022,  que  presenta  a
documentación  requirida  o 23  e  o  26  de  setembro  de  2022,  dentro  do  prazo
concedido.

Sétimo.- A Mesa de Contratación na sesión do 29 de setembro de 2022 revisou a
documentación presentada, sendo esta correcta, polo que acordou, por unanimidade
dos membros presentes, propoñer ao órgano de contratación a adxudicación deste
procedemento.

FUNDAMENTOS XURÍDICOS

Primeiro.-  A nosa lexislación contractual impón ao órgano de contratación a obriga
de  adxudicar  o  contrato  dentro  dos  cinco  días  hábiles  seguintes  á  recepción da
documentación.  O  acordo  de  adxudicación  deberá  ser  motivado,  notificarase  aos
licitadores  e,  simultaneamente,  publicarase  no  perfil  de  contratante  no  prazo de
quince días (artigo 151.1 LCSP).

Recibida  tanto  a  documentación  presentada  polo  licitador  clasificado  en segundo
lugar  TALLERES FONTÁN,  S.L.U., como a  solicitada  de  oficio  pola  Administración
municipal e, comprobado que esta é correcta, procede adxudicar este contrato.

Segundo.- A competencia para formular  a proposta de adxudicación ao órgano de
contratación correspóndelle á Mesa de Contratación. A proposta realizarase a favor do
licitador que teña presentado a mellor oferta, de conformidade coo disposto no artigo
145,  segundo  proceda  de  conformidade  co  prego  de  cláusulas  administrativas
particulares que rexa a licitación.

A segunda oferta máis vantaxosa para a administración contratante é a formulada por
TALLERES  FONTÁN,  S.L.U.,  de  acordo  cos  informes  de  valoración  das  proposicións
avaliables mediante xuízo de valor e das proposicións avaliables mediante fórmula, de
datas 8 de xullo de 2022 e 27 de xullo de 2022, respectivamente.

Terceiro.- A competencia para a resolución deste expediente correspóndelle á Xunta
de  Goberno  local  (apartado  4  da  disposición  adicional  segunda  da  LCSP),  na  súa
calidade de órgano de contratación.

En  base  ao  que  antecede,  proponse  á  Xunta  de  Goberno  local  como  órgano  de
contratación, en uso das facultades que lle confire a lexislación vixente, a adopción do
seguinte acordo:

“Adxudicar a  TALLERES FONTÁN, S.L.U. (B-36.634.756) o procedemento aberto
mixto para a contratación de servizo de mantemento e reparacións, incluído o
subministro dos repostos necesarios para as reparacións dos vehículos tipo C1 do
Parque Móbil do Concello de Vigo (15.161-445) coas seguintes condicións:

a) O  prezo  máximo  do  contrato  é  de  240.544,86  euros,  sendo  a  cota
correspondente ao IVE de 41.747,46 euros. 

b) Cunha porcentaxe de  desconto  único  a  aplicar  aos  prezos  unitarios  do
capítulo no 2 do Anexo II do PPTP de subministro de pezas de recambios
do 20 %.

c) Cunha  porcentaxe  de  desconto  único  a  aplicar  aos  prezos  unitarios
correspondentes ao capítulo nº 1 do Anexo II do PPTP de mantemento e
reparación dos vehículos en talleres externos do 18%.

Todo  iso  de  acordo  cos  pregos  de  prescricións  técnicas  e  de  cláusulas
administrativas particulares aprobados por acordo da Xunta de Goberno e a oferta
presentada.”

A secretaria suplente da Mesa de Contratación 

(sinatura dixital)

